
“Bitawan mo nga ako! Ano ba’ng kailangan mo? Sino ka 
ba?” sigaw ni Aira Alves sa lalaking may hawak sa kanyang braso. 
Hinahatak siya nito papunta sa kotseng nakaparada sa tabi ng 
sarili niyang sasakyan. 

Bigla na lamang sumulpot ang estranghero sa likuran niya, 
pinosas ang mga kamay niya sa kanyang likuran, saka walang 
sabi-sabi siyang hinatak at isinakay sa kotse nito. Nang nasa 
passenger seat na siya ay mabilis na inikutan ng lalaki ang kotse 
at sumakay sa driver’s seat. Pinaandar nito ang sasakyan. Gabi 
na noon kaya at wala siyang napansin kanina na makakatulong 
sa kanya.

“Hoy! Wala ka bang dila? Tinatanong kita! Ano ba’ng 
kailangan mo?” Wala siyang tigil sa kasisigaw sa lalaki kahit 
na nasa daan na sila, ngunit tila wala itong balak na sumagot. 
Tahimik itong nagmaneho na para bang normal lang dito ang 
manghatak ng babae para dalhin ito sa kung saan. Oh my god! 
Baka patayin ako ng lalaking ’to!

Napagod na sa kasisigaw si Aira pero ni isang salita ay wala 
siyang narinig mula sa lalaki. Sa totoo lang, labis na kaba ang 
nararamdaman niya pero hindi niya iyon ipinapahalata. Bagkus, 
nagtuon siya sa galit. Ang lakas naman ng loob ng lalaking ito 
para kidnapin ako sa harap mismo ng bahay ko!

Papasok na sila sa highway nang magsalita ang lalaki. “Hindi 
matutuloy ang kasal.”

Nabigla siya. “Ano ’ka mo? Paano mo nalaman ang tungkol 
doon?”  

Papunta dapat si Aira sa isang dinner meeting. Nandoon 
na ang mga magulang niya at hinihintay na siya. Ngayong gabi, 
ise-set ang petsa ng kasal niya sa fiancé na si Stan. Naroon din 
ang mga magulang ng binata. 

Oh no, ano na lang ang iisipin ni Papa kapag hindi ako 
nakarating? Her father would again be very disappointed. 

Arranged marriage ang magaganap at pormal na sanang 
pag-uusapan ang kasal. When her father told her that she was 
going to get married, she didn’t even bother to ask who she was 
marrying. She readily agreed. Anything to make Papa love me. 
Pero paano mapag-uusapan ang kasal kung maki-kidnap siya? 

This man would ruin everything! “Damn it! Sino ka ba talaga? 
Bakit mo ginugulo ang buhay ko?”

“I’m Santos. Drew Santos. Sabihin na lang nating ako ang 
‘best friend’ ni Stan Villa, ang fiancé mo.” 

—————

Best friend? Natawa na lang si Drew. Kahit siya mismo ay 
hindi alam sa sarili kung anong demonyo ang sumapi sa kanya 
at nandukot siya ng babae. At heto sila ngayon, papunta na sa 
probinsya para magtago. 

Paghihiganti. Tama, I’m really gonna be his ultimate friend 

after I punch his face.

Suddenly remembering a horrid memory, his face hardened. 
I vowed over the grave of my parents, I will have my revenge against 
him and I will clear our name. 

“Best friend? Kung best friend ka niya, ano’ng ginagawa mo 
sa ’kin ngayon?” naguguluhang tanong ni Aira.

“Sa totoo lang, hindi ko kailangang magpaliwanag sa ’yo. 
Hindi naman nagpapaliwanag ang mga kidnappers sa mga 
biktima—” Natigilan sa pagsasalita si Drew nang bundulin siya 
ni Aira gamit ang balikat nito. 

Inihinto niya ang sasakyan sa gilid ng daan at binalingan ang 
babae. He stared at her. Hinawakan ni Drew ang magkabilang gilid 
ng sandalan ng upuan nito. Halos magkadikit na ang kanilang 
mga mukha at mga katawan dahil sa maliit na espasyo ng kotse. 

She frantically pressed her back to her seat, trying to widen 
the space between them but it was no use. She was trapped, her 
hands cuffed behind her back.

“Hindi mo gugustuhing magalit ako, Aira. Huwag mo akong 
subukan o baka naman gusto mong simulan ko ang paghihiganti 
ko—” his eyes traveled slowly down to her lips then to her breasts 
before returning to her eyes, “—ngayon?”

“Paghihiganti?” Takot na takot na si Aira. The man had 
deep black eyes that seemed to see through the soul. He looked 

dangerous, a man who could do anything he’d set his mind on. 
And when his eyes had moved down to her lips and her breast…

Tinatakot lamang ni Drew ang babae, pero nakita niyang 
namutla ito. Hindi niya gusto ang ginagawa, pero kailangan ito 
para sa kanyang plano. 

“Oo, paghihiganti. Sa tingin mo, ano kaya’ng magiging 
reaksyon ni Stan kapag nalaman niyang—” Hinaplos ng likod 
ng kamay ni Drew ang pisngi ni Aira. “—nasa ’kin ngayon ang 
fiancée niya?”

“Ano’ng balak mong gawin sa ’kin?” Halos ibulong na lang 
iyon ni Aira.

“Gawin? Marami.” Itinapat ni Drew ang bibig sa tainga ng 
dalaga. “Marami tayong gagawin, Aira. I know that you two barely 
know each other. Pero kilala ko si Stan. He’s very possessive. 
Hahanapin ka niya. Pero lilipas ang mga araw at mapapagod 
si Stan sa paghahanap. Mabibigo siya. Ni anino mo hindi niya 
makikita. At ikaw? Wala kang magagawa kundi sundin ang 
lahat ng pinaplano ko.” She shivered. “At pinapangako ko sa ’yo, 
hangga’t hindi pa tapos ang paghihiganti ko sa kanya, hindi ka 
makakatakas sa akin.”


